
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՅԻՍԻ 29-Ի N 645-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	06.03.2023 թ.

	
	N 01/11-1/4128-2023

	Առաջարկություններ և դիտողություններ չկան։
	

	2. ՀՀ տարածքային կառավարման և ենթակառուցվածքների նախարարություն
	16.03.2023 թ.

	
	ԳՍ/14.1/7429-2023

	Առաջարկություններ և դիտողություններ չկան։
	

	3. ՀՀ էկոնոմիկայի նախարարություն
	20.03.2023 թ.

	
	01/4256-2023

	Առաջարկություններ և դիտողություններ չկան։
	

	4. ՀՀ պետական եկամուտների կոմիտե
	03.03.2023 թ.

	
	N 01/3-3/12739-2023

	   Գտնում ենք, որ 16.12.2022թ. ՀՕ-569-Ն օրենքի կիրարկումն ապահովելու նպատակով ՀՀ կառավարության 29.05.2003թ. N645-Ն որոշման մեջ փոփոխությունների կատարման անհրաժեշտությունը բացակայում է, նկատի ունենալով այն, որ ՀՀ հարկային օրենսգրքի 227‑րդ հոդվածով սահմանված են անշարժ գույքի հարկով հարկման օբյեկտները, այդ թվում՝ 2-րդ մասի 7-րդ կետով՝ ՀՀ կառավարության 29.05.2003թ. N645-Ն որոշմամբ սահմանված կարգով բնութագրվող անավարտ կիսակառույց շինությունները, իսկ 16.12.2022թ. ՀՕ-569-Ն օրենքը վերաբերում է շինարարության թույլտվության ժամկետում չկառուցված շինությունների համար անշարժ գույքի շուկայական արժեքին մոտարկված կադաստրային արժեքի հաշվարկման նպատակով շինության ավարտվածության աստիճանը բնութագրող գործակցի 1.0 ընդունմանը, իսկ այդ նպատակով շինությունների ավարտվածության աստիճանները սահմանված են «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքով։
	Չի ընդունվել։
      Նկատի ունենալոով այն հանգամանքը, որ ՀՀ հարկային օրենսգրքի 227-րդ հոդվածի 2-րդ մասի 7-րդ կետի համաձայն անշարժ գույքի հարկով հարկման օբյեկտ են համարվում նաև ՀՀ կառավարության սահմանած կարգով բնութագրվող անավարտ կիսակառույց շինությունները, իսկ շինարարության թույլտվության ժամկետն ավարտված կամ երկարաձգված շինությունները հնարավոր է դեռևս կառուցված չլինեն, ուստի դեռևս չկառուցված՝ անավարտ շինությունների գնահատություն կատարելու համար անհրաժեշտություն է առաջանում նաև լրացում կատարել ՀՀ կառավարության 29.05.2003թ. N645-Ն որոշման մեջ՝ սահմանելով նաև անավարտ շինությունների դասակարգումը։

	5. ՀՀ քաղաքաշինության կոմիտե
	24.03.2023 թ.

	
	01/11.3/2786-2023

	1. N 2 Նախագծի 1-ին կետի 2-րդ ենթակետն առաջարկում ենք շարադրել հետևյալ խմբագրությամբ.
«դ) անավարտ շինություններ՝
շինությունները համարվում են անավարտ, եթե շինարարության թույլտվությամբ նախատեսված ժամկետում դրանց շինարարությունը չի ավարտվել:»:
	Չի ընդունվել։
   Անավարտ շինությունները ներկայացված խմբագրությամբ դասակարգելու դեպքում կարող են առաջացնել հակասություններ, քանի որ շինարարության թույլտվության ժամկետում շինարարությունը չավարտված շինությունները կարող են հանդիսանալ մինչև 50 տոկոս կամ 50-80 տոկոս ավարտվածության աստիճանի։

	6. ՀՀ արդարադատության նախարարություն
	29.03.2023 թ.

	
	27.3/15635-2023

	   1. «Հայաստանի Հանրապետության կառավարության 2003 թվականի մայիսի 29-ի թիվ 645-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2003 թվականի մայիսի 29-ի թիվ 645-Ն որոշման հավելվածով սահմանված կարգի (այսուհետ՝ Կարգ) 2-րդ կետը լրացնել նոր ենթակետով: Այս կապակցությամբ առաջարկում ենք Կարգի 2-րդ կետը խմբագրել՝ համապատասխանեցնելով Նորմատիվ իրավական ակտերի մասին օրենքի 14-րդ հոդվածի 5-րդ մասի պահանջներին, համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով, ենթակետերը համարակալվում են արաբական թվանշաններով, որոնք տեքստից բաժանվում են փակագծով, իսկ պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով, միաժամանակ դրանում ընդգրկելով նաև նախատեսվող լրացումը:Նկատի ունենալով վերոհիշյալը՝ Նախագծի 1-ին կետի 2-րդ ենթակետն առաջարկում ենք խմբագրել:
	Ընդունվել է։
   Որոշման նախագիծը խմբագրվել է։

	Եզրակացություն
Վարչապետի աշխատակազմ
Տարածքային զարգացման և շրջակա միջավայրի հարցերի վարչություն
	03.05.2023 թ.
02/12.63/14810-2023

	   1․ Նախագծով առաջարկվում է Հայաստանի Հանրապետության կառավարության 2003 թվականի մայիսի     29-ի «Հայաստանի Հանրապետությունում անշարժ գույքի հարկով հարկման նպատակով անավարտ (կիսակառույց) շինությունների բնութագրման կարգը սահմանելու մասին» N 645-Ն որոշման հավելվածով սահմանված կարգի (այսուհետ՝ գործող որոշում) 2-րդ կետում, ի թիվս գործող այլ կարգավորումների, ավելացնել նոր դրույթ, համաձայն որի՝ նշված շինություններն «ըստ ավարտվածության դասվում են՝ անավարտ շինություններ՝ շինությունները համարվում են անավարտ, եթե քաղաքաշինական փաստաթղթերի հիման վրա դրանք դեռևս չեն կառուցվել կամ չեն դասվում մինչև 50 տոկոս, 50-80 տոկոս ու 80 և ավելի տոկոս ավարտվածության աստիճանի»:
   Նախագծի հիմնավորմամբ նշվում է, որ «Իրավական ակտի ընդունումը պայմանավորված է «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքում (այսուհետ՝ Օրենք) լրացումներ կատարելու մասին» 2022 թվականի դեկտեմբերի 16-ի ՀՕ-569-Ն օրենքի կիրարկումն ապահովող միջոցառման իրականացմամբ, որի համաձայն՝ շինարարության թույլտվության ժամկետն ավարտված կամ երկարաձգված շինությունների համար անշարժ գույքի շուկայական արժեքին մոտարկված կադաստրային արժեքի հաշվարկման ժամանակ ավարտվածության աստիճանը բնութագրող գործակիցը սահմանված է 1,0»։ 
   Ներկայացվածից պարզ է դառնում, որ Օրենքի 4-րդ հոդվածի 2-րդ մասի 7-րդ և 5-րդ հոդվածի 2-րդ մասի 2-րդ կետերում օրենսդիրը հստակ սահմանել է, որ շինարարության թույլտվության ժամկետն ավարտված կամ երկարաձգված շինությունների համար անշարժ գույքի շուկայական արժեքին մոտարկված կադաստրային արժեքի հաշվարկման ժամանակ ավարտվածության աստիճանը բնութագրող գործակիցը սահմանված է 1,0: Մինչդեռ, նախագծի նշված դրույթը Օրենքի հիշյալ կարգավորումների նկատմամբ գտնում ենք, որ խնդրահարույց է, քանի որ տվյալ պարագայում ստացվում է մի իրավիճակ, որ եթե շինության ավարտվածության աստիճանը բնութագրվել է 0-50 կամ 51-80 տոկոս՝ դրանց համապատասխան 0.5, 0.7 գործակիցներով և եթե դրանց շինարարության թույլտվության ժամկետն ավարտվել կամ երկարաձգվել է ապա կիրառել ոչ թե օրենքով սահմանված 1.0 գործակիցը, այլ դրանք դասել այլ կարգավորումների շարքին:
   2. Բացի այդ, նախագծի հիշյալ դրույթով առաջարկվող կարգավորման համաձայն՝ մինչև 50 տոկոս, 50-80 տոկոս ու 80 և ավելի տոկոս ավարտվածության աստիճան ունեցող շինությունները չեն հանդիսանում անավարտ շինություններ: Մինչդեռ, գտնում ենք, որ այն խնդրահարույց է քաղաքաշինության օրենսդրության տեսանկյունից, քանի որ համաձայն «Քաղաքաշինության մասին» օրենքի 25-րդ հոդվածի՝ «Շենքերի, շինությունների (այդ թվում` դրանց վերակառուցումը, վերականգնումը, ուժեղացումը, արդիականացումը, ընդլայնումն ու բարեկարգումը) կառուցման ավարտը փաստագրվում է շինարարության ավարտական ակտով (այսուհետ` ավարտական ակտ)` տվյալ օբյեկտի շինարարության թույլտվության համար հիմք հանդիսացող հաստատված ճարտարապետաշինարարական նախագծային փաստաթղթերով նախատեսված՝ շինարարության թույլտվություն պահանջող բոլոր շինարարական աշխատանքներն իրականացնելուց հետո:
	Ընդունվել է։
   Նախագիծը խմբագրվել է։





































Ընդունվել է։
   Նախագիծը խմբագրվել է։

	Եզրակացություն
Վարչապետի աշխատակազմ
Իրավաբանական վարչություն
	03.05.2023 թ.
02/12.63/14810-2023

	   1. Նախագծի 1-ին կետով նոր խմբագրությամբ շարադրվող 2-րդ կետով սահմանվում է անավարտ շինությունների շրջանակը, սակայն որոշակիացված չէ 0-50 տոկոս ավարտվածության աստիճան ունեցող շինություններն երկու տարբեր կատեգորիաների բաժանման նպատակը, նկատի  ունենալով, որ  «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 4-րդ հոդվածի 2-րդ մասի 7-րդ ենթակետի աղյուսակով 0-50 ավարտվածության աստիճան ունեցող շինությունների սահմանված է միևնույն 0.5 գործակիցը:  
   2. Լրացուցիչ պարզաբանման կարիք ունի նախագծի 2-րդ կետով  առաջարկվող կարգավորումներին հետադարձ ուժ տալը, հարկ է նկատի ունենալ, որ  Սահմանադրության 73-րդ հոդվածի համաձայն՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
	Ընդունվել է։
   Նախագիծը խմբագրվել է։








Չի ընդունվել։
   Այն պայմանավորված է ««Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքում լրացումներ կատարելու մասին» ՀՕ-569-Ն ՀՀ օրենքը 2023 թվականի հունվարի 1-ից ուժի մեջ մտնելու ժամկետով։

	Եզրակացություն
Վարչապետի աշխատակազմ
Ֆինանսատնտեսագիտական վարչություն
	03.05.2023 թ.
02/12.63/14810-2023

	   ՀՀ հարկային օրենսգրքի 227-րդ՝ «Անշարժ գույքի հարկով հարկման օբյեկտը» հոդվածով  սահմանված է անշարժ գույքի հարկով հարկման օբյեկտ համարվող անշարժ գույքը, որի 7-րդ կետով հարկման օբյեկտ է նաև «7) Կառավարության սահմանած կարգով բնութագրվող` սույն մասում նշված համապատասխան անավարտ կիսակառույց շինությունները»: 
   Կառավարության 29.05.2003 թ. N 645-Ն որոշմամբ, ՀՀ հարկային օրենսգրքի 227-րդ հոդվածի 2-րդ մասի 7-րդ կետին համապատասխան, սահմանվել է «Հայաստանի Հանրապետությունում       անշարժ գույքի հարկով հարկման նպատակով անավարտ (կիսակառույց) շինությունների բնութագրման կարգ»-ը (այսուհետ՝ Կարգ), որի 2-րդ կետը առաջարկվում է շարադրել նոր խմբագրությամբ:
   Ըստ որոշման նախագծի հիմնավորման, որոշման նախագծի նպատակը 16.12.2022թ. ընդունված «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքում լրացումներ կատարելու մասին» ՀՕ-569-Ն օրենքի կիրարկման ապահովումն է: Ընդունված օրենքով  «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 4-րդ հոդվածի 2-րդ մասի 7-րդ և 5-րդ հոդվածի 2-րդ մասի 2-րդ կետերում կատարված լրացումների համաձայն՝ շինարարության թույլտվության ժամկետն ավարտված կամ երկարաձգված շինությունների համար անշարժ գույքի շուկայական արժեքին մոտարկված կադաստրային արժեքի հաշվարկման ժամանակ ավարտվածության աստիճանը բնութագրող գործակիցը սահմանված է 1,0։ 
   Որոշման նախագծով առաջարկվող նոր խմբագրությամբ Կարգի 2-րդ կետում նախատեսվում է հետևյալ ենթակետը.
   «1) անավարտ շինություններ՝ շինությունները համարվում են անավարտ, եթե քաղաքաշինական փաստաթղթերի հիման վրա դրանք դեռևս չեն կառուցվել կամ չեն դասվում մինչև 50 տոկոս, 50-80 տոկոս ու 80 և ավելի տոկոս ավարտվածության աստիճանի»:
   Գտնում ենք, որ.
   1. Առաջարկվող լրացումը խնդրահարույց է հետևյալ պատճառներով.
1) ՀՀ հարկային օրենսգրքի 227-րդ հոդվածի  7-րդ կետի պահանջը վերաբերվում է «անավարտ կիսակառույց շինություններ»-ին և ոչ թե «անավարտ շինություններ»-ին, ուստի առաջարկում ենք այդ ենթակետում   «անավարտ շինություններ» բառերը փոխարինել «անավարտ կիսակառույց շինություններ» բառերով, իսկ «շինությունները համարվում են անավարտ» բառերը փոխարինել «շինությունները համարվում են անավարտ կիսակառույց» բառերով:
2) Նշված ենթակետում առաջարկվող պայմանը՝ «եթե քաղաքաշինական փաստաթղթերի հիման վրա դրանք դեռևս չեն կառուցվել կամ չեն դասվում մինչև 50 տոկոս, 50-80 տոկոս ու 80 և ավելի տոկոս ավարտվածության աստիճանի», գտնում ենք, որ չի համապատասխանում «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 4-րդ հոդվածի 2-րդ մասի 7-րդ և 5-րդ հոդվածի 2-րդ մասի 2-րդ կետերում կատարված լրացումներին, տարընկալման և շփոթություն  տեղիք է տալիս՝ այդ թվում նաև նույն կետի մնացած ենթակետերի հետ, ուստի առաջարկում ենք  լրացումը կատարել նշված օենքում ամրագրված  խմբագրությանը նույնական՝ հետևյալ խմբագրությամբ.
«1) անավարտ կիսակառույց շինություններ՝ այն շինությունները, որոնց շինարարության թույլտվության ժամկետն ավարտվել կամ երկարաձգվել է:»
   2. Միաժամանակ, հաշվի առնելով, որ ՀՀ հարկային օրենսգրքի 227-րդ հոդվածի  7-րդ կետի պահանջը վերաբերվում «անավարտ կիսակառույց շինություններ»-ին, ներկայացվող փոփոխությունների շրջանակներում, առաջարկում ենք Կառավարության 29.05.2003 թ. N 645-Ն որոշման վերնագրում, որոշման 1-ին կետում, հավելվածի վերնագրում և հավելվածի 1-ին կետում   «անավարտ (կիսակառույց)»  բառերը փոխարինել «անավարտ կիսակառույց» բառերով:
Ելնելով վերը նշվածից գտնում ենք, որ որոշման նախագիծը անհարժեշտ է լրամշակել վերոնշված դիտողությունները և առաջարկությունները հաշվի առնելով:
	
































Ընդունվել է։
   Նախագիծը խմբագրվել է։






Ընդունվել է։
   Նախագիծը խմբագրվել է։












Ընդունվել է։
   Նախագիծը խմբագրվել է։



